
Siku moja Yesu alipoenda Hekaluni, 
aliwakuta watu hawaiheshimu Nyumba ya 
Mungu.  Walikuwa wanauza wanyama na 
kubadilishana fedha hapohapo ndani ya 
Hekalu!



Yesu alitengeneza mjeledi wa kamba, akawafukuza 
wafanyabiashara watoke hekaluni.  "Ondoeni vitu 
hivi," aliwaamuru.  "Msiifanye Nyumba ya baba yangu 
kuwa mahali pa biashara."  Yesu aliipenda Nyumba ya 
Baba Yake.  



Viongozi walidai 
ishara ya 
kuwathibitishia 
kwamba Yesu 
alikuwa na haki ya 
kuharibu Hekalu.  
"Vunjeni hili hekalu 
nami nitalijenga 
kwa siku tatu," 
Yesu alijibu.  
Haiwezekani!   
Hekalu lilichukua 
muda wa miaka 
arobaini na 
sita kulijenga.  



Lakini Yesu alizungumzia 
mwili Wake.  Kama lilivyo 
Hekalu, mwili Wake 
ulikuwa ni makao ya 
Mungu.  Ingawa Yesu 
angekufa msalabani 
alijua Mungu angemfufua 
kutoka kwa wafu katika 
siku ya tatu.  



Usiku, mmoja wa 
viongozi wa hekalu 
alimtembelea Yesu.  
Alijua kupitia 
miujiza kuwa Yesu 
alitumwa na Mungu.  
Nikodemo alikuja 
kwa Yesu kujifunza 
zaidi kuhusu 
Mungu. 



Yesu alimwambia 
Nikodemo kwamba 
lazima watu wazaliwe 
mara ya pili ndipo 
wataingia katika 
Ufalme wa Mungu.  
Nikodemo hakuelewa.  
Mtu mzima 
anawezaje kuwa 
mtoto tena?  Pamoja 
na kuuliza hivyo, 
alikuwa mtu wa dini.  
Je hilo si jambo la 
kushangaza?



"Kilichozaliwa na 
Roho ni roho," 
Yesu alieleza.  
"Roho wa Mungu 
ni kama upepo.  
Watu hawauoni 
wala kuuelewa 
upepo.  Wanaona 
tu kile ambacho 
upepo 
unakifanya."



Yesu alimkumbusha Nikodemo kuhusu wana 
wa Israeli walivyomnung’unikia Musa zamani.  
"Hatuna chakula, wala maji, na tunachukia 
mkate ambao Mungu anatupa," walilia.



Dhambi ya watu ilimkasirisha 
Mungu.  Akatuma nyoka wa 
moto kati yao.  Nyoka 
wakawauma watu.  Wengi 
wakafa.  



"Tumetenda dhambi.  
Muombe BWANA awaondoe 
hawa nyoka," watu walisihi.  
Hivyo Musa akawaombea.  
Lakini Mungu hakuwaondoa 
hao nyoka.  



Mungu alimwambia Musa 
atengeneze nyoka wa shaba 
na kumuweka juu ya mti.  "Kila 
anayeumwa ataishi akimtazama 
nyoka wa shaba juu ya mti," 
Mungu aliahidi.  Musa 
alimtengeneza nyoka wa shaba 
na wale waliomtazama walipona.



Yesu alimwambia  
Nikodemo kwamba 

lazima Mwana wa adamu 
ainuliwe kama alivyokuwa 

nyoka wa shaba.  
Yesu alizungumzia 
msalaba ambapo 

angekufa kwa ajili 
ya wenye dhambi.



Yesu alisema, "Kwa maana 
jinsi hii Mungu aliupenda 
ulimwengu hata akamtoa 

Mwanae wa pekee, ili 
kila amwaminiye 

asipotee bali 
awe na uzima 
wa milele."



Hii ina maana kwamba 
yeyote anayemwamini 

Yesu amezaliwa 
katika familia 

ya Mungu. 



Pengine Nikodemo hakuwa mwanafunzi wa Yesu usiku 
huohuo.  Lakini miaka kadhaa baadaye, Nikodemo 
alionyesha kwamba alimpenda na 
kumwamini Yesu kwa kusaidia 
kumzika Mwana wa Mungu 
aliyesulubiwa.  



Baada ya tukio hili, Yesu na wanafunzi Wake 
waliondoka kuelekea Kaskazini.  Watu wengine 
walihitaji kusikia kuhusu ufalme wa Mungu, 
na kupata nafasi ya kumwamini Yesu wa 
Nazareti, Mwana wa Mungu.



Kiongozi wa Hekalu Amtembelea Yesu

Hadithi kutoka katika Neno la Mungu, Bibilia,

inapatikana katika

Yohana 2-3, Hesabu 21

"Kufafanusha maneno yako kwatia nuru." 
Zaburi 119:130



Mwisho



Hii hadithi ya bibilia inatueleza kumhusu Mungu wetu 
wa ajabu aliyetuumba na anayetaka tumjue.

Mungu anajua tumetenda mambo mabaya, anayoyaita dhambi.  
Adhabu ya dhambi ni mauti, lakini Mungu anakupenda sana hata 

akamtuma Mwana wake wa pekee, Yesu, Ili afe msalabani na 
aadhibiwe  kwa dhambi yako.  Alafu Yesu akafufuka na kuenda 
nyumbani mbinguni!  Ukimwamini Yesu na kumwomba msamaha 

kwa dhambi yako, Atakusamehe!  Yesu atakuja na kuishi 
ndani yako, na utaishi naye milele. 

Kama unaamini huu ni ukweli, Tamka maneno haya kwa Mungu: 
Mpendwa Yesu, ninaamini kuwa wewe ni Mungu, na ulifanyika 

mtu ili ufe kwa ajili ya dhambi zangu, ili niwe na maisha mapya, 
na siku moja nitaenda kuwa nawe millele.  Nisaidie nikutii 

na niishi kwa ajili yako kama mtoto wako.  Amina.

Soma bibilia na uzungumze na Mungu kila siku!  Yohana 3:16

